
ҚАЗАҚСТАН РЕСПУБЛИКАСЫНЫҢ 
ЗАҢЫ
 

Қазақстан Республикасының кейбір заңнамалық актілеріне
 мемлекеттік қызметтер көрсету мәселелері бойынша
 өзгерістер мен толықтырулар енгізу туралы

 
1-бап. Қазақстан Республикасының мына заңнамалық актілеріне өзгерістер мен толықтырулар енгізілсін:
1.       2003 жылғы 20 маусымдағы Қазақстан Республикасының Жер кодексіне (Қазақстан Республикасы Парламентінің Жаршысы, 2003 ж., 
№ 13, 99-құжат; 2005 ж., № 9, 26-құжат; 2006 ж., № 1, 5-құжат; № 3, 
22-құжат; № 11, 55-құжат; № 12, 79, 83-құжаттар; № 16, 97-құжат; 2007 ж., 
№ 1, 4-құжат; № 2, 18-құжат; № 14, 105-құжат; № 15, 106, 109-құжаттар; 
№ 16, 129-құжат; № 17, 139-құжат; № 18, 143-құжат; № 20, 152-құжат; 
№ 24, 180-құжат; 2008 ж., № 6-7, 27-құжат; № 15-16, 64-құжат; № 21, 
95-құжат; № 23, 114-құжат; 2009 ж., № 2-3, 18-құжат; № 13-14, 62-құжат; 
№ 15-16, 76-құжат; № 17, 79-құжат; № 18, 84, 86-құжаттар; 2010 ж., № 5, 
23-құжат; № 24, 146-құжат; 2011 ж., № 1, 2-құжат; № 5, 43-құжат; № 6, 49, 50-құжаттар; № 11, 102-құжат; № 12, 111-құжат; № 13, 114-құжат; № 15, 120-құжат; 2012 ж., № 1, 5-құжат; № 2, 9, 11-құжаттар; № 3, 27-құжат; № 4, 32-құжат; № 5, 35-құжат; № 8, 64-құжат; № 11, 80-құжат; № 14, 95-құжат; 
№ 15, 97-құжат; № 21-22, 124-құжат; 2013 ж., № 1, 3-құжат; № 9, 51-құжат; № 14, 72, 75-құжаттар; № 15, 77, 79, 81-құжаттар; 2014 ж., № 2, 10-құжат; 
№ 8, 44-құжат; № 11, 63, 64-құжаттар; № 12, 82-құжат; № 14, 84-құжат; 
№ 19-І, 19-ІІ, 96-құжат; № 21, 118, 122-құжаттар; № 23, 143-құжат; № 24, 145-құжат; 2015 ж., № 8, 42-құжат; № 11, 57-құжат; № 19-I, 99, 
101-құжаттар; № 19-II, 103-құжат; № 20-IV, 113-құжат; № 20-VII, 115, 
117-құжаттар; № 21-I, 124, 126-құжаттар; № 22-II, 145-құжат; № 22-VI, 
159-құжат; 2016 ж., № 6, 45-құжат; № 7-II, 53, 56-құжаттар; № 8-II, 72-құжат; № 10, 79-құжат; 2017 ж., № 3, 6-құжат; № 4, 7-құжат; № 12, 34-құжат; № 14, 51, 54-құжаттар):
14-1-бапта:
1-тармақтың 4) тармақшасы алып тасталсын;
2-тармақтың 14) тармақшасы алып тасталсын;
3-тармақтың 5) тармақшасы алып тасталсын.

2.  «Неке (ерлі-зайыптылық) және отбасы туралы» 2011 жылғы 
26 желтоқсандағы Қазақстан Республикасының Кодексіне (Қазақстан Республикасы Парламентінің Жаршысы, 2011 ж., № 22, 174-құжат; 2012 ж., № 21-22, 124-құжат; 2013 ж., № 1, 3-құжат; № 2, 13-құжат; № 9, 51-құжат; № 10-11, 56-құжат; № 14, 72-құжат; 2014 ж., № 1, 9-құжат; № 6, 28-құжат; № 14, 84-құжат; № 19-I, 19-II, 94, 96-құжаттар; № 21, 122-құжат; № 22, 
128-құжат; 2015 ж., № 10, 50-құжат; № 20-VII, 115-құжат; № 22-II, 
145-құжат; № 23-II, 170-құжат; 2016 ж., № 8-II, 67-құжат; 2017 ж., № 8, 
16-құжат):
1) 183-баптың 2-тармағындағы «тұрақты тұрғылықты жері бойынша тіркеуші органға» деген сөздер «қалауы бойынша Қазақстан Республикасының аумағындағы кез келген тіркеуші органға» деген сөздермен ауыстырылсын;
2) 184-бапта:
1-тармақтағы «тұрақты тұрғылықты жері бойынша тіркеуші органға» деген сөздер «қалауы бойынша Қазақстан Республикасының аумағындағы кез келген тіркеуші органға» деген сөздермен ауыстырылсын;
3-тармақтың екінші бөлігі алып тасталсын;
6-тармақтағы «жоғалған жазба жасалған» деген сөздер «өтініш берілген» деген сөздермен ауыстырылсын;
3) 188-бап мынадай редакцияда жазылсын:
«188-бап. Баланың тууын мемлекеттік тіркеу орны
1. Баланың тууын мемлекеттiк тiркеудi ата-анасының не олардың бiрiнiң қалауы бойынша Қазақстан Республикасының аумағында кез келген тiркеушi орган жүргiзедi.
Баланың тууын мемлекеттік тіркеу үшін құжаттарды қабылдауды тіркеуші орган, сондай-ақ «Азаматтарға арналған үкімет» мемлекеттік корпорациясы жүзеге асырады не  «электрондық үкімет» веб-порталы арқылы жүзеге асырылады.
2. Егер ата-анасы бір-бірімен некеде тұрмаса (ерлі-зайыпты болмаса), баланың тууын тiркеу туралы өтiнiшпен бір мезгілде әке болуды анықтау туралы өтiнiш берiледi.
3. Туу туралы акт жазбасында баланың туған жері деп тууды мемлекеттік тіркеу кезінде қабылданған Қазақстан Республикасының әкімшілік-аумақтық бірлігінің атауына сәйкес баланың нақты туылған жерінің атауы көрсетіледі.
Қазақстан Республикасының шегінен тыс жерде туылған баланың туған жері деп баланың нақты туылған жерінің атауы көрсетіледі. 
4. Қазақстан Республикасының шегінен тыс жерде туылған баланың тууын мемлекеттік тіркеу Қазақстан Республикасының шетелдегі мекемелерінде не ата-анасының немесе олардың бірінің тұрғылықты жері бойынша тіркеуші органда шетелдік тіркеуші органдарда тіркелуіне қарамастан, осы Кодексте белгіленген мерзімдерде мынадай құжаттардың бірін: 
1) бала туу туралы куәліктің түпнұсқасын;
2) туу туралы акт жазбасының көшірмесін;
3) туу туралы медициналық куәліктің түпнұсқасын ұсынған кезде жүргізіледі.
Шет мемлекеттердің құзыретті органдары берген, жоғарыда көрсетілген құжаттар егер олар Қазақстан Республикасының заңнамасына қайшы келмесе, бала тууды тіркеу кезінде, сондай-ақ консулдық заңдастыру не арнайы   мөртаңба (апостиль) болған кезде қабылданады.  
Жоғарыда көрсетілген құжаттар болмаған кезде туу фактісін белгілеу туралы сот шешімінің көшірмесі көрсетіледі.
5. Экспедицияларда және тіркеуші орган жоқ шалғай жерлерде, 
сондай-ақ анасы теңіз, өзен, әуе кемесінде немесе пойызда болған уақытта туылған баланың тууын мемлекеттік тіркеу олар оралған соң кез келген тіркеуші органда жүргізіледі.
          Мұндай жағдайларда баланың туған жері деп баланың тууын мемлекеттік тіркеу жүргізілетін әкімшілік-аумақтық бірлік көрсетіледі.»;
4) 189-баптың екінші бөлігі алып тасталсын;
5) 190-бапта:
1-тармақта:
екінші бөліктегі «баланың туған жері мен ата-анасының тұрғылықты жері бойынша туу туралы жазбаның болмауы туралы анықтама,» деген сөздер алып тасталсын;
мынадай мазмұндағы бесінші бөлікпен толықтырылсын:
«Мемлекеттік көрсетілетін қызметтер туралы» Қазақстан Республикасының Заңына сәйкес өтініш берушінің таңдауы бойынша проактивті тәсілмен тіркеу жүргізу кезінде бала тууды мемлекеттік тіркеу туралы өтінішті беру талап етілмейді.»;
6) 205-бап мынадай редакцияда жазылсын:
«205-бап. Әке болуды анықтауды мемлекеттік тіркеу орны
Әке болуды анықтауды мемлекеттік тіркеуді баланың әкесінің немесе анасының қалауы бойынша Қазақстан Республикасының аумағындағы кез келген тіркеуші органда жүргізіледі.»;
7) 206-баптың 1-тармағы мынадай редакцияда жазылсын:
«1. Баланың ата-анасының бірлескен өтініш беруі қиын болған жағдайда, баланың әкесі мен анасы тіркеуші органға жеке-жеке өтініш бере алады.»;
8) 232-баптың 2 және 3-тармақтары мынадай редакцияда жазылсын:
«2. Некеге құқық қабілеттілігі туралы анықтаманы кез келген тіркеуші орган Қазақстан Республика бойынша акт жазбаларын тіркеуге арналған  ақпараттық жүйе мәліметтерінің негізінде береді.
Неке қиюды (ерлі-зайыпты болуды) мемлекеттік тіркеу туралы акт жазбасының бар екенін тексеру өтініш жасаған күні он алты жастан бастап жүргізіледі.
3. Өтініш беруші анықтама алу үшін мынадай құжаттарды:
          1) жеке басты куәландыратын құжатты;
2) некені (ерлі-зайыптылықты) бұзу туралы куәлiкті немесе сот шешімін немесе егер өтініш беруші некеде тұрса (ерлі-зайыпты болса), жұбайының қайтыс болуы туралы куәлiкті ұсынады.»;
9) 239-бапта:
1-тармақтағы «ерлі-зайыптылардың немесе олардың біреуінің тұрғылықты жері бойынша тіркеуші органда» деген сөздер «ерлі-зайыптылардың қалауы бойынша Қазақстан Республикасының аумағындағы кез келген тіркеуші органда» деген сөздермен ауыстырылсын;
2, 3 және 4-тармақтар алып тасталсын;
10) 241-баптың 1-тармағы мынадай мазмұндағы екінші және үшінші бөліктермен толықтырылсын:
«Мемлекеттік көрсетілетін қызметтер туралы» Қазақстан Республикасының Заңына сәйкес өтініш берушінің таңдауы бойынша, проактивті тәсілмен тіркеу жүргізу кезінде заңды күшіне енген сот шешімі негізінде некені бұзуды мемлекеттік тіркеу туралы өтініш талап етілмейді.   
Осы Кодекстің 238-бабының 4-тармағында көзделген некені (ерлі-зайыптылықты) бұзуды мемлекеттік тіркеу үшін негіз, сондай-ақ некені (ерлі-зайыптылықты) бұзу туралы заңды күшіне енген сот шешімі электрондық түрде ақпараттық жүйеге келіп түседі.»;
11) 249-баптағы «бала асырап алу туралы сот шешім шығарған, баланың туған немесе тұрған жері бойынша тіркеуші органда» деген сөздер «бала асырап алушылардың қалауы Қазақстан Республикасының аумағындағы кез келген тіркеуші органда.» деген сөздермен ауыстырылсын;
12) 250-бапта:
1-тармақта:
бірінші бөліктегі «және соттың бала асырап алу туралы заңды күшіне енген шешімінің көшірмесін ұсынған» деген сөздер алып тасталсын; 
мынадай мазмұндағы екінші бөлікпен толықтырылсын: 
«Бала асырап алу туралы заңды күшіне енген соттың шешімі туралы мәліметтер электрондық түрде ақпараттық жүйеге келіп түседі.»;
13) 258-бап мынадай редакцияда жазылсын:
«258-бап. Атын, әкесінің атын, тегін ауыстыруды мемлекеттік
                 тіркеу орны 
Атын, әкесінің атын, тегін ауыстыру туралы өтініш өтініш берушінің қалауы бойынша Қазақстан Республикасының аумағындағы кез келген тіркеуші органға беріледі.
Атын, әкесінің атын, тегін ауыстыру туралы өтініш қанағаттандырылған жағдайда, мемлекеттік тіркеу өтініш берілген жер бойынша жүргізіледі.»;
14) 269-баптағы «қайтыс болған адамның тұрған жері бойынша немесе ол қайтыс болған жер бойынша тіркеуші органдарда» деген сөздер «Қазақстан Республикасының аумағындағы кез келген тіркеуші органда» деген сөздермен ауыстырылсын;
15) 270-баптың 1-тармағы мынадай редакцияда жазылсын:
«1. Қайтыс болу туралы мәлімдемені қайтыс болған адаммен бірге тұрған адамдар, ал ондай адамдар болмаған жағдайда – көршілері, тұрғын үй- пайдалану ұйымдарының жұмыскерлері, жергілікті атқарушы органдар, қайтыс болған адамды күтіп-баққан не адам сонда қайтыс болған ұйымның әкімшілігі немесе мәйітті тапқан ішкі істер органы жазбаша нысанда береді.».

3. «Қазақстан Республикасында мүгедектiгi бойынша және асыраушысынан айрылу жағдайы бойынша берiлетiн мемлекеттiк әлеуметтiк жәрдемақылар туралы» 1997 жылғы 16 маусымдағы Қазақстан Республикасының Заңына (Қазақстан Республикасы Парламентінің Жаршысы, 1997 ж., № 11, 154-құжат; 1999 ж., № 8, 239-құжат; № 23, 
925-құжат; 2002 ж., № 6, 71-құжат; 2003 ж., № 1-2, 13-құжат; 2004 ж., № 23, 142-құжат; № 24, 157-құжат; 2005 ж., № 23, 98-құжат; 2006 ж., № 12, 
69-құжат; 2007 ж., № 10,  69-құжат; № 20, 152-құжат; 2012 ж., № 4, 32-құжат; № 8, 64-құжат; 2013 ж., № 10-11, 56-құжат; 2014 ж., № 6, 28-құжат; № 19-I, 19-II, 96-құжат; 2015 ж., № 6, 27-құжат; № 8, 45-құжат; № 15, 78-құжат; 
№ 19-II, 106-құжат; № 22-II, 145-құжат; № 23-II, 170-құжат; 2016 ж., № 7-I, 49-құжат; 2017 ж., № 12, 36-құжат; 2018 ж., № 14, 42-құжат):
1) 3-баптың 2-тармағы мынадай мазмұндағы төртінші бөлікпен толықтырылсын: 
«Мемлекеттік көрсетілетін қызметтер туралы» Қазақстан Республикасының Заңына сәйкес жәрдемақы проактивті тәсілмен тағайындалған кезде мүгедектік бастапқы белгіленген жағдайда мүгедектігі бойынша жәрдемақы және асыраушысынан айрылу жағдайы бойынша жәрдемақы тағайындау туралы өтінішті беру талап етілмейді.»;
2) 5-баптың 2-тармағы мынадай мазмұндағы екінші бөлікпен толықтырылсын: 
«Мүгедектік бойынша жәрдемақы проактивті тәсілмен тағайындалған кезде жәрдемақы тағайындау мерзімі  мүгедектік белгіленген күннен бастап сегіз жұмыс күнінен аспайды.»;
3) 5-баптың 3-тармағы мынадай мазмұндағы екінші бөлікпен толықтырылсын: 
«Асыраушысынан айрылу жағдайы бойынша жәрдемақы проактивті тәсілмен тағайындалған кезде жәрдемақы тағайындау мерзімі қайтыс болу тіркелген күннен бастап сегіз жұмыс күнінен аспайды.».

4. «Геодезия және картография туралы» 2002 жылғы 3 шілдедегі Қазақстан Республикасының Заңына (Қазақстан Республикасы Парламентінің Жаршысы, 2002 ж., № 13-14, 141-құжат; 2004 ж., № 23, 
142-құжат; 2005 ж., № 7-8, 23-құжат; 2007 ж., № 2, 18-құжат; 2011 ж., № 5, 43-құжат; № 11, 102-құжат; № 12, 111-құжат; 2012 ж., № 15, 97-құжат; 
2013 ж., № 14, 75-құжат; 2014 ж., № 1, 4-құжат; № 10, 52-құжат; № 19-I, 19-II, 96-құжат; № 23, 143-құжат; 2015 ж., № 20-IV, 113-құжат):
	1) 6-баптың 14) тармақшасы алып тасталсын; 
2) 12-бап мынадай мазмұндағы 5-1-тармақпен толықтырылсын:
«5-1. Геодезиялық және картографиялық қызмет субъектiлерiне жоспарланып отырған жұмыс учаскелерiнде жергiлiктi жердiң геодезиялық және картографиялық зерделенуi туралы  тиісті мәлiметтер береді.».

5. «Міндетті әлеуметтік сақтандыру туралы» 2003 жылғы 25 сәуірдегі Қазақстан Республикасының Заңына (Қазақстан Республикасы Парламентінің Жаршысы, 2003 ж., № 9, 41-құжат; 2004 ж., № 23, 140, 
142-құжаттар; 2006 ж., № 23, 141-құжат; 2007 ж., № 3, 20-құжат; № 20, 
152-құжат; № 24, 178-құжат; 2008 ж., № 23, 114-құжат; 2009 ж., № 9-10, 
50-құжат; 2010 ж., № 5, 23-құжат; № 7, 28-құжат; 2011 ж., № 6, 49-құжат; 
№ 11, 102-құжат; № 14, 117-құжат; 2012 ж., № 2, 14-құжат; № 3, 26-құжат; 
№ 4, 32-құжат; № 8, 64-құжат; № 14, 95-құжат; № 23-24, 125-құжат; 2013 ж., № 2, 13-құжат; № 3, 15-құжат; № 10-11, 56-құжат; № 14, 72-құжат; № 21-22, 115-құжат; 2014 ж., № 1, 1, 4-құжаттар; № 19-I, 19-II, 96-құжат; № 21, 
122-құжат; № 22, 131-құжат; 2015 ж., № 6, 27-құжат; № 20-IV, 113-құжат; 
№ 22-II, 145-құжат; 2016 ж., № 7-І, 49-құжат; 2017 ж., № 12, 36-құжат; № 13, 45-құжат):
20-бапта:
1-тармақ мынадай мазмұндағы екінші бөлікпен толықтырылсын:
«Әлеуметтік төлемдерді  тағайындау туралы өтінішті беру «Мемлекеттік көрсетілетін қызметтер туралы» Қазақстан Республикасының заңына сәйкес олар проактивті тәсілмен тағайындалған кезде талап етілмейді.».

6. «Балалы отбасыларға берілетін мемлекеттік жәрдемақылар туралы» 2005 жылғы 28 маусымдағы Қазақстан Республикасының Заңына  (Қазақстан Республикасы Парламентінің Жаршысы, 2005 ж., № 12, 44-құжат; 2007 ж., 
№ 24, 178-құжат; 2009 ж., № 23, 111-құжат; 2013 ж., № 1, 3-құжат; № 14, 
72-құжат; 2014 ж., № 6, 28-құжат; № 19-I, 19-II, 96-құжат; 2015 ж., № 6, 
27-құжат; № 19-ІІ, 106-құжат; № 22-II, 145-құжат): 
5-баптың 2-тармағы мынадай мазмұндағы бесінші бөлікпен толықтырылсын:  
 «Жәрдемақы тағайындау туралы өтінішті беру «Мемлекеттік көрсетілетін қызметтер туралы» Қазақстан Республикасының Заңына сәйкес олар проактивті тәсілмен тағайындалған кезде  талап етілмейді.».

7. «Агроөнеркәсіптік кешенді және ауылдық аумақтарды дамытуды мемлекеттік реттеу туралы» 2005 жылғы 8 шілдедегі Қазақстан Республикасының Заңына (Қазақстан Республикасы Парламентінің Жаршысы 2005 ж., № 13, 52-құжат; 2007 ж., № 5-6, 42-құжат; № 18, 
145-құжат; 2008 ж., № 23, 124-құжат; 2009 ж., № 17, 82-құжат; № 24, 
129-құжат; 2010 ж., № 1-2, 5-құжат; № 5, 23-құжат; № 15, 71-құжат; 2011 ж., № 1, 2, 7-құжаттар; № 2, 26-құжат; № 11, 102-құжат; 2012 ж., № 2, 16-құжат; № 14, 94-құжат; № 15, 97-құжат; 2013 ж., № 9, 51-құжат; № 14, 72-құжат, 75; 2014 ж., № 2, 10-құжат;  № 19-I, 19-II, 96-құжат; № 22, 131-құжат; № 23, 
143-құжат; 2015 ж., № 11, 52-құжат; № 20-I, 110-құжат; № 20-IV, 113-құжат; № 22-V, 156-құжат; № 22-VII,  161-құжат; № 23-II, 172-құжат; 2016 ж., № 8-I, 
65-құжат; № 8-II, 72-құжат):
11-бапта:
5-тармақтың бірінші бөлігіндегі «күнтізбелік жыл қорытындысы бойынша» деген сөздер «тоқсан сайын» деген сөздермен, «жылы» деген сөз  «кезеңде» деген сөзбен ауыстырылсын.

8. «Ерекше қорғалатын табиғи аумақтар туралы» 2006 жылғы 
7 шілдедегі Қазақстан Республикасының Заңына (Қазақстан Республикасы Парламентінің Жаршысы, 2006 ж., № 16, 96-құжат; 2007 ж., № 1, 4-құжат; 2008 ж., № 21, 95-құжат; № 23, 114-құжат; 2009 ж., № 18, 84-құжат; 2010 ж., № 1-2, 5-құжат; № 5, 23-құжат; 2011 ж., № 1, 2-құжат; № 5, 43-құжат; № 11, 102-құжат; № 13, 114-құжат; 2012 ж., № 3, 27-құжат; № 15, 97-құжат; 
2013 ж., № 9, 51-құжат; № 14, 75-құжат; 2014 ж., № 19-I, 19-II, 96-құжат; 2015 ж., № 23-II, 172-құжат; 2017 ж., № 3, 6-құжат; № 12, 34-құжат):
8-бапта:
6-1) тармақшасының он екінші абзацындағы «және рұқсат беру» деген сөздер алып тасталсын;
14-3) тармақшасы алып тасталсын.

9. «Жылжымайтын мүлікке құқықтарды мемлекеттік тіркеу туралы» 2007 жылғы 26 шілдедегі Қазақстан Республикасының Заңына (Қазақстан Республикасы Парламентінің Жаршысы, 2007 ж., № 18, 142-құжат; 2008 ж., № 23, 114-құжат; № 24, 126-құжат; 2009 ж., № 2-3, 16-құжат; № 8, 41-құжат; № 19, 88-құжат; 2010 ж., № 7, 28-құжат; 2011 ж., № 3, 32-құжат; № 5, 
43-құжат; № 6, 50-құжат; № 15, 118-құжат; № 16, 129-құжат; 2012 ж., № 8, 64-құжат; № 10, 77-құжат; № 14, 95-құжат; № 20, 121-құжат; 2013 ж., № 1, 
3-құжат; № 5-6, 30-құжат; 2014 ж., № 4-5, 24-құжат; № 11, 61-құжат; № 19-I, 19-II, 96-құжат; № 21, 122-құжат; № 23, 143-құжат; 2015 ж., № 8, 45-құжат; № 16, 79-құжат; № 20-IV, 113-құжат; № 22-II, 145-құжат; № 22-V, 156-құжат; № 22-VI, 159-құжат; 2016 ж., № 6, 45-құжат):
1) 1-баптың 31) тармақшасы «автоматты түрде түсетін» деген сөздерден кейін «, оның ішінде «электрондық үкімет» сыртқы шлюзі арқылы екінші деңгейдегі банктердің ақпараттық жүйесінен түсетін» деген сөздермен толықтырылсын;
2) 6-бапта:
2-тармақ мынадай мазмұндағы  екінші бөлікпен толықтырылсын:
«Мемлекеттік органдардың шешімі бойынша болған, оның ішінде елді мекендердің атауы, көшелердің аты, сондай-ақ ғимараттар мен өзге де құрылыстардың реттік нөмірлері (мекенжайы) өзгерген кезде жылжымайтын мүліктің сәйкестендіру сипаттамаларының өзгерістерін мемлекеттік тіркеу мемлекеттік ақпараттық жүйелерді интеграциялау арқылы жүзеге асырылады.»;
3) 20-бапта:
1-1-тармақ мынадай редакцияда жазылсын: 
«1-1. Электрондық тіркеу нотариат тәртібімен куәландырылған мәміле негізінде, сондай-ақ «электрондық үкімет» сыртқы шлюзі арқылы екінші деңгейдегі банктердің ақпараттық жүйесінен құқықтық кадастрдың ақпараттық жүйесіне түсетін жылжымайтын мүлік кепілі шарттарының негізінде құқықтар (құқықтар ауыртпалығы)туындаған, өзгертілген немесе тоқтатылған жағдайларда жүзеге асырылады.»; 
мынадай мазмұндағы 3-тармақпен толықтырылсын: 
«3. Жылжымайтын мүлік кепілінің банктік шарттарын электрондық тіркеу мынадай тәртіппен жүргізіледі: 
1) екінші деңгейдегі банк жылжымайтын мүлік кепілі шартын жасасқаннан кейін: 
кепіл беруші мен кепіл ұстаушының электрондық цифрлық қолтаңбасымен куәландырылған жылжымайтын мүлік кепілі шартының электрондық көшірмесін құқықтық кадастрдың ақпараттық жүйесіне екінші деңгейдегі банктің ақпараттық жүйесі арқылы жібереді; 
жылжымайтын мүлікті сатып алушыға ақпараттық жүйе берген, жылжымайтын мүлік кепілі шартының бірегей нөмірі туралы хабар береді; 
құқықтық кадастрдың ақпараттық жүйесіне мәмілеге қатысушылардың Интернет желісіндегі электрондық мекенжайларын, егер олар бар болса, жібереді; 
2) кепіл ұстаушы жылжымайтын мүлікке құқықтарды мемлекеттік тіркегені үшін алым төлеушінің деректерін және жылжымайтын мүлік кепілі шартының бірегей нөмірін міндетті түрде көрсете отырып, Қазақстан Республикасының ақпараттандыру туралы заңнамасында көзделген кез келген тәсілмен «электрондық үкімет» төлем шлюзі (бұдан әрі – ЭҮТШ) арқылы мемлекеттік тіркегені үшін алым төлейді.
Жылжымайтын мүлік кепілін мемлекеттік тіркегені үшін алым төлеу жүргізілгеннен кейін чектің деректемелері (төлемнің бірегей коды, төлем алушының атауы, бюджеттік сыныптаманың коды, екінші деңгейдегі банктің немесе банк операцияларының жекелеген түрлерін жүзеге асыратын ұйымның атауы, төлем төлеушінің деректері, оның ішінде оның сәйкестендіру нөмірі, алым сомасы, ақы төлеу күні мен уақыты, жылжымайтын мүлік кепілі шартының бірегей нөмірі) электрондық чек түрінде ЭҮТШ-те сақталады және құқықтық кадастрдың ақпараттық жүйесіне жіберіледі; 
3) тіркеуші орган:
құқықтық кадастрдың ақпараттық жүйесінде, ал қажет болған кезде ЭҮТШ-те жылжымайтын мүлікке құқықтарды мемлекеттік тіркегені үшін алым төленгенін растайтын электрондық чектің болуын, төленген алымның толықтығын және электрондық чек пен құқық белгілейтін құжаттың электрондық көшірмесінде көрсетілген жылжымайтын мүлік кепілі шартының бірегей нөмірінің сәйкестігін тексереді; 
құқықтық кадастрдың ақпараттық жүйесінде жылжымайтын мүлікке құқықтарды мемлекеттік тіркегені үшін алым төленгені расталған жағдайда, осы баптың 1-тармағының 2) және 3) тармақшаларында көзделген әрекеттерді жүзеге асырады; 
осы Заңда көзделген негіздер бойынша тіркеу жүргізілгені туралы не мемлекеттік тіркеуден бас тарту немесе оны тоқтата тұру туралы хабарламаны екінші деңгейдегі банктің ақпараттық жүйесіне, сондай-ақ бар болған жағдайда мәмілеге қатысушылардың электрондық мекенжайларына жібереді; 
тіркеу ісінде сақтау үшін жылжымайтын мүлік кепілі шартын, тіркеу жүргізілгені туралы не мемлекеттік тіркеуден бас тарту немесе тоқтата тұру туралы хабарламаны және жылжымайтын мүлікке құқықтарды мемлекеттік тіркегені үшін алым төленгенін растайтын электрондық чекті қағаз жеткізгіште басып шығарады.»;
4) 22-баптың 5-тармағының екінші бөлігі алып тасталсын.
	
10. «Босқындар туралы»  2009 жылғы 4 желтоқсандағы Қазақстан Республикасының Заңына (Қазақстан Республикасы Парламентінің Жаршысы, 2009 ж., № 23, 116-құжат; 2010 ж., № 24, 149-құжат; 2012 ж., № 8, 64-құжат; 2013 ж., № 2, 10-құжат, 13; № 9, 51-құжат; № 14, 75-құжат; 
2014 ж., № 1, 4-құжат; № 7, 37-құжат; № 14, 84-құжат; № 19-I, 19-II, 
96-құжат):
1-баптың 3) тармақшасындағы «жол жүру құжаты» деген сөздер  «босқынның жол жүру құжаты» деген сөздермен ауыстырылсын.
	
11. «Халықтың көші-қоны туралы» 2011 жылғы 22 шілдедегі Қазақстан Республикасының Заңына (Қазақстан Республикасы Парламентінің Жаршысы, 2011 ж., № 16, 127-құжат; 2012 ж., № 5, 41-құжат; № 8, 64-құжат; № 15, 97-құжат; 2013 ж., № 9, 51-құжат, № 21-22, 114-құжат; № 23-24, 116-құжат; 2014 ж., № 11, 64-құжат; № 16, 90-құжат; № 21, 
118-құжат; № 23, 143-құжат; 2015 ж., № 19-II, 102-құжат; № 20-IV, 
113-құжат; № 22-I, 143-құжат; № 22-V, 154-құжат, 158; № 22-VI, 159-құжат; 2016 ж., № 7-I, 49-құжат; № 23, 118-құжат; № 24, 131-құжат; 2017 ж., № 16, 56-құжат):
	1) 1-баптың 3) тармақшасы мынадай редакцияда жазылсын: 
	«3) келуге және кетуге берілетін рұқсат (бұдан әрі – виза/электрондық виза) – осыған уәкілеттік берілген Қазақстан Республикасы мемлекеттік органдарының көшіп-қонушының паспортындағы немесе оны ауыстыратын құжатындағы белгісі/осыған уәкілеттілік берілген Қазақстан Республикасы мемлекеттік органдарының ақпараттық жүйедегі белгісі, ол визада/электрондық визада белгіленген уақытқа, мақсаттарда және шарттармен Қазақстан Республикасының аумағына келуге, оның аумағы арқылы жүріп өтуге, онда болуға және Қазақстан Республикасының аумағынан кетуге құқық береді;»;
	2) 10-баптың 1-1) тармақшасындағы «визаларын» деген сөзден кейін «/электрондық визаларын» деген сөздермен толықтырылсын.
	
12. «Жеке басты куәландыратын құжаттар туралы» 2013 жылғы           29 қаңтардағы Қазақстан Республикасының Заңына (Қазақстан Республикасы Парламентінің Жаршысы, 2013ж., № 2, 12-құжат; 2014 ж., 
№ 16, 90-құжат; 2016 ж., № 24, 131-құжат; 2017 ж., № 16, 56-құжат):
	1) 1-бап мынадай мазмұндағы 2-1) тармақшамен толықтырылсын:
	«2-1) босқынның жол жүру құжаты – Қазақстан Республикасы аумағының шегінен тыс жерлерде жүріп-тұру үшін босқын мәртебесі берілген адамға берілетін құжат;»;
	2) 6-баптың 1-тармағының 11) тармақшасындағы «куәлік жеке басты куәландыратын құжаттар болып табылады.» деген сөздер «куәлік;» деген сөзбен ауыстырылып, мынадай мазмұндағы 12) тармақшамен толықтырылсын:
	«12) босқынның жол жүру құжаты жеке басты куәландыратын құжаттар болып табылады.»;
	3) 7-баптың 3-тармағының екінші бөлігі «азаматтығы жоқ адамның куәлігі» деген сөздерден кейін «және босқынның жол жүру құжаты» деген сөздермен толықтырылсын;
	4) мынадай мазмұндағы 18-1-баппен толықтырылсын:
«18-1-бап. Босқынның жол жүру құжаты
1. Босқынның жол жүру құжаты Қазақстан Республикасы аумағының шегінен тыс жерлерде жүріп-тұру үшін Қазақстан Республикасында босқын мәртебесі берілген адамға беріледі.
2. Босқынның жол жүру құжаты бір жылға қолданылу мерзімімен беріледі, бірақ ол босқын куәлігінің қолданылу мерзімінен аспауы керек.»;
5) 26-баптың 1) тармақшасының алтыншы абзацындағы «куәлігінің үлгілерін, оларды ресімдеу, беру, ауыстыру, тапсыру, алып қою және жою тәртібін әзірлейді» деген сөздер «куәлігінің» деген сөзбен ауыстырылып, мынадай мазмұндағы жетінші абзацпен толықтырылсын:
«босқынның жол жүру құжатының үлгілерін, оларды ресімдеу, беру, ауыстыру, тапсыру, алып қою және жою тәртібін әзірлейді;»;
6) 29-баптағы «және 4)» деген сөздер «, 4) және 12)» деген сөздермен ауыстырылсын.
         
 13. «Мемлекеттік көрсетілетін қызметтер туралы» 2013 жылғы 
15 сәуірдегі Қазақстан Республикасының Заңына (Қазақстан Республикасы Парламентінің Жаршысы, 2013 ж., № 5-6, 29-құжат; 2014 ж., № 19-I, 19-II,  96-құжат; 2015 ж., № 21-I, 121-құжат; № 22-II, ст. 145; № 23-II, 170-құжат):
1) 1-бап мынадай мазмұндағы 1-2), 10-1), 17-1) және 17-2) тармақшалармен толықтырылсын:
«1-2) «бір өтініш» қағидаты – бір өтініш негізінде көрсетілетін бірнеше мемлекеттік көрсетілетін қызметтер жиынтығын көздейтін мемлекеттік қызметті көрсету нысаны;»;
«10-1) мемлекеттік қызметтер көрсету саласындағы пилоттық жоба – перспективаларды зерттеу, талдау және тәуекелдерді барынша азайту мақсатында мемлекеттік қызметтерді көрсету саласында жаңа тәсілдерді енгізу;»;
«17-1) проактивті көрсетілетін қызмет – электрондық нысанда көрсетілетін, қызмет көрсету субъектісінің бастамасы бойынша берілетін, көрсетілуі үшін ұялы байланыстың абоненттік құрылғысы арқылы берілген қызметті алушы субъектінің міндетті келісімі қажет болатын қызмет;
17-2) ұялы байланыстың абоненттік құрылғысы – абонент берген ақпаратты беру немесе қабылдау үшін электр байланыс сигналдарын қалыптастыратын және ұялы байланыс операторының желісіне қосылатын, қызмет көрсетілетін аумақ шеңберінде географиялық жағынан айқындалатын тұрақты орналасқан жері жоқ, ұялы байланыс желілерінде жұмыс істейтін жеке пайдаланылатын байланыс құралы;»;
[bookmark: OLE_LINK1]2)  9-бапта:
8-1) тармақшадағы «бір өтініштің негізінде электрондық нысанда» деген сөздер «бір өтініш» қағидаты бойынша» деген сөздермен ауыстырылсын;

мынадай мазмұндағы 9-2) тармақшамен толықтырылсын:
«9-2) Бірыңғай байланыс-орталығы арқылы көрсетілетін мемлекеттік көрсетілетін қызметтер тізбесін бекітеді;»;
мынадай мазмұндағы 13-1) тармақшамен толықтырылсын:
«13-1) проактивті тәсілмен берілетін мемлекеттік көрсетілетін қызметтер тізбесін және оларды көрсету тәртібін бекітеді;»;
3) 11-1-бапта: 
4-тармақ мынадай мазмұндағы 6-1) тармақшамен толықтырылсын:
«6-1) мемлекеттік қызметтер көрсету сапасын бағалау және бақылау жөніндегі уәкілетті органға Мемлекеттік корпорация арқылы көрсетілетін мемлекеттік қызметтер бойынша ақпаратты мемлекеттік қызметтер көрсету сапасын бағалауды жүргізу үшін ұсынады;»;
4) 12-бапта: 
2-тармақта:
төртінші абзац мынадай редакцияда жазылсын:
«өтініштер қабылдауды және (немесе) мемлекеттік қызмет көрсету нәтижелерін беруді жүзеге асыратын ұйымдардың атауын және (немесе) мемлекеттік қызмет электрондық нысанда көрсетілетін жағдайда «электрондық үкімет» веб-порталын және (немесе) ұялы байланыстың абоненттік құрылғысын нұсқауды;»;
бесінші абзац «(электрондық (толық немесе ішінара автоматтандырылған) және (немесе) қағаз)» деген сөздермен толықтырылсын;»; 
5) 18-баптың 3) тармақшасындағы «абоненттік құрылғысы арқылы көрсетіледі.»  деген сөздер «абоненттік құрылғысы;» деген сөздермен ауыстырылып,  мынадай мазмұндағы 4) тармақшамен толықтырылсын:
«4) Бірыңғай байланыс-орталығы арқылы көрсетіледі.»;
6) 20-баптың 2-тармағының екінші бөлігі «құжаттардың толық топтамасын ұсынбаған» деген сөздер «құжаттардың толық емес топтамасын, сондай-ақ мерзімі өткен құжаттарды ұсынған» деген сөздермен ауыстырылсын;
7) 21-баптың 4-тармағындағы «бір өтініш негізінде» деген сөздер «бір өтініш» қағидаты бойынша» деген сөздермен ауыстырылсын; 
8) мынадай мазмұндағы 21-1-баппен толықтырылсын:
«21-1-бап. Мемлекеттік қызметтерді проактивті көрсету
Мемлекеттік қызметтерді проактивті көрсету «электрондық үкімет» веб-порталында көрсетілетін қызметті алушының ұялы байланысының абоненттік құрылғысының телефон нөмірін тіркеген кезде мемлекеттік органдардың ақпараттық жүйелері арқылы көрсетілетін қызметті берушінің бастамасы бойынша көрсетілетін қызметті алушының өтінішінсіз жүзеге асырылады және мыналарды:

1) көрсетілетін қызметті алушыға мемлекеттік қызметті көрсетуге арналған сұрау салу бар автоматты хабарламалар жөнелтуді;
2) мемлекеттік қызметті проактивті түрде көрсетуге көрсетілетін қызметті алушының келісімін, сондай-ақ көрсетілетін қызметті алушының ұялы байланысының абоненттік құрылғысы арқылы көрсетілетін қызметті алушыдан қажетті өзге де мәліметтерді, оның ішінде қолжетімділігі шектеулі мәліметтерді алуды қамтиды.»;
9) 22-бап мынадай редакцияда жазылсын:
«22-бап. Мемлекеттік қызметтер көрсету процестерін 
               оңтайландыру          
Мемлекеттік қызметтер көрсету процестерін оңтайландыруды ақпараттандыру саласындағы уәкілетті орган айқындайтын тәртіппен тұрақты негізде орталық мемлекеттік органдар, Мемлекеттік корпорация, облыстардың, республикалық маңызы бар қалалардың, астананың, аудандардың, облыстық маңызы бар қалалардың жергілікті атқарушы органдары, қаладағы аудандардың, аудандық маңызы бар қалалардың, кенттердің, ауылдардың, ауылдық округтердің әкімдері жүзеге асырады.
Мемлекеттік корпорация арқылы мемлекеттік қызметтер көрсету процестерін оңтайландыру, оның ішінде мемлекеттік қызметтерді көрсету саласындағы уәкілетті орган шешімінің негізінде пилоттық жобалар қорытындылары бойынша жүргізіледі.  Мемлекеттік қызметтерді көрсету саласындағы уәкілетті органның және мемлекеттік көрсетілетін қызмет стандартының әзірлеушілері – мүдделі орталық мемлекеттік органдардың пилоттық жобаларын іске асыру бірлескен шешім негізінде жүзеге асырылады.».
10) 23-баптың 2-тармағы «, сондай-ақ Бірыңғай байланыс-орталығына жібереді»  деген сөздермен толықтырылсын.

14. «Дене шынықтыру және спорт туралы» 2014 жылғы 3 шілдедегі Қазақстан Республикасының Заңына (Қазақстан Республикасы Парламентінің Жаршысы, 2014 ж., № 14, 85-құжат; № 19-I, 19-II,  96-құжат; 2015 ж., № 10, 50-құжат; № 20-IV, 113-құжат; № 22-I, 140-құжат; 2016 ж., 
№ 2, 9-құжат; 2017 ж., № 10, 23-құжат):
47-баптың 5-тармағының екінші абзацы мынадай редакцияда жазылсын:
«жеке басын куәландыратын құжатты (жеке басын сәйкестендіру үшін ұсынылады);».




15. «Рұқсаттар және хабарламалар туралы» 2014 жылғы 16 мамырдағы Қазақстан Республикасының Заңына (Қазақстан Республикасы Парламентінің Жаршысы, 2014 ж., № 9, 51-құжат; № 19-I, 19-II, 96-құжат; 
№ 23, 143-құжат; 2015 ж., № 2, 3-құжат; № 8, 45-құжат; № 9, 46-құжат; № 11, 57-құжат; № 16, 79-құжат; № 19-II, 103-құжат; № 20-IV, 113-құжат; № 21-I, 128-құжат; № 21-III, 135-құжат; № 22-II, 144, 145-құжаттар; № 22-V, 156, 158-құжаттар; № 22-VI, 159-құжат; № 23-I, 169-құжат; 2016 ж., № 1, 2, 
4-құжаттар; № 6, 45-құжат; № 7-I, 50-құжат; № 7-II, 53-құжат; № 8-I, 
62-құжат; № 8-II, 68-құжат; № 12, 87-құжат; 2017 ж., № 1-2, 3-құжат; № 4, 
7-құжат; № 9, 21, 22-құжаттар; № 11, 29-құжат; № 12, 34-құжат):
2-қосымшадағы 265 және 266-жолдар алып тасталсын.

16. «Ақпараттандыру туралы» 2015 жылғы 24 қарашадағы Қазақстан Республикасының Заңына (Қазақстан Республикасы Парламентінің Жаршысы, 2015 ж., № 22-V, 155-құжат; 2016 ж., № 24, 126-құжат):
1) 1-баптың 61) тармақшасы мынадай редакцияда жазылсын:
«61) электрондық нысанда көрсетілетін қызметтерді алушы субъект – мемлекеттік немесе өзге де көрсетілетін қызметтерді электрондық нысанда алуға өтініш білдірген не қызметті проактивті тәсілмен көрсетуге келісім берген жеке немесе заңды тұлға;»;
2) 7-бапта:
61) тармақша «абоненттік құрылғысы арқылы» деген сөздерден кейін «және Бірыңғай байланыс-орталығы арқылы» деген сөздермен толықтырылсын;
3) 15-бап мынадай мазмұндағы 6) тармақшамен толықтырылсын:
«6) мемлекеттік қызметтер көрсетеді.»;
4) 19-бапта:
2-тармақта:
4) тармақшадағы «композиттік болып табылады.» деген сөздер «композиттік;» деген сөзбен ауыстырылып, мынадай мазмұндағы 
5) тармақшамен толықтырылсын:
«5) проактивті болып табылады.»;
мынадай мазмұндағы алтыншы бөлікпен толықтырылсын:
«Көрсетілуі үшін ұялы байланыстың абоненттік құрылғысы арқылы берілген көрсетілетін қызметті алушы субъектінің міндетті келісімі қажет болатын, қызмет көрсету субъектісінің бастамасы бойынша берілетін қызмет электрондық нысанда көрсетілетін проактивті қызмет болып табылады.».






2-бап.
Осы Заң алғашқы ресми жарияланған күннен кейін күнтізбелік он күн өткеннен кейін қолданысқа енгізіледі.


Қазақстан Республикасының
      	    Президенті     


